
B  1685

Suppliment tal-Gazzetta tal-Gvern ta’ Malta Nru. 21,333, 23 ta’ Ottubru, 2024
Taqsima  B

____________________________________________________________________

A.L. 272 tal-2024

ATT DWAR L-EDUKAZZJONI
(KAP. 327)

Ir-Regolamenti tal-2024 biex jemendaw ir-Regolamenti għad-Dħul

BIS-SAĦĦA tas-setgħat mogħtija lilu bl-artikoli 74(5) u 75(6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn
ir-regolamenti magħmula mis-Senat tal-Università ta’ Malta bis-saħħa tas-setgħat
mogħtija lilu bl-artikoli 75(3) u 79(b) ta’ dak l-Att:

It-Titlu

1. Dawn ir-regolamenti jistgħu jissejħu bħala r-Regolamenti tal-2024 biex
jemendaw ir-Regolamenti għad-Dħul u għandhom jinqraw u jinftiehmu bħala ħaġa 
waħda mar-Regolamenti għad-Dħul tal-2016, ippubblikati bħala Avviż Legali 71 tal-
2016, li minn hawn ’il quddiem jissejħu bħala “ir-regolamenti prinċipali”.

L-Applikabilità

2. (1) Ir-regolamenti 3, 5 u 6 ta’ dawn ir-regolamenti għandhom japplikaw
għad-dħul f’Korsijiet li jibdew f’Ottubru 2025 jew wara.

(2) Ir-regolament 4 ta’ dawn ir-regolamenti għandu japplika minn Ottubru
2024 ’il quddiem.

L-Emenda għar-regolament 4 tar-regolamenti prinċipali

3. Minflok is-sotto-paragrafu (b) tal-paragrafu (2) tar-regolament 4 tar-
regolamenti prinċipali għandu jidħol dan li ġej:

“(b)  jkunu kisbu ċ-Ċertifikat tal-Edukazzjoni Sekondarja (SEC) meħtieġ bi 
grad 5 jew aħjar jew fil-livell 3 tas-SEC fil-Lingwa Ingliża, fl-Malti u fil-Matematika  
skont  kif  indikat  fir-regolament 12(1)(b) ta’ dawn ir-regolamenti; u”

L-Emenda għar-regolament 9 tar-regolamenti prinċipali

4. Il-paragrafu (4) li ġej għandu jidħol wara l-paragrafu (3) tar-regolament 9
tar-regolamenti prinċipali:

“(4)  Studenti auditing ikunu intitolati biss għal Ċertifikat ta’ Attendenza meta 
jattendu l-maġġoranza tal-lekċers.”

L-Emenda għar-regolament 10 tar-regolamenti prinċipali

5. Minflok il-paragrafu (a) tar-regolament 10 tar-regolamenti prinċipali 
għandu jidħol dan li ġej:

            “jew (a) ikunu għaddew f’sitt eżamijiet tal-Eżami għaċ-Ċertifikat tal-
Edukazzjoni Sekondarja (SEC) bi grad 5 jew aħjar jew fil-livell 3 tas-SEC, diment li 
s-suġġetti għandhom jinkludu tal-anqas wieħed mill-Malti, il-Lingwa Ingliża, jew il-
Matematika. L-istudenti li jkun jonqoshom wieħed jew tnejn mis-suġġetti tal-Malti, 
il-Lingwa Ingliża jew il-Matematika għandhom ikunu meħtieġa jattendu lezzjonijiet 
preparatorji fil-Junior College sabiex jissodisfaw ir-Rekwiżiti Ġenerali għad-Dħul 
kif indikat fir-Regolament 12 ta’ dawn ir-regolamenti;”

L-Emenda għar-regolament 12 tar-regolamenti prinċipali

6. Minflok is-sotto-paragrafu (b) tal-paragrafu (1) tar-regolament 12 tar-
regolamenti prinċipali għandu jidħol dan li ġej:

“(b) ikunu għaddew fl-Eżami għaċ-Ċertifikat tal-Edukazzjoni Sekondarja 
(SEC) miksub bi grad 5 jew aħjar  fil-livell 3 tas-SEC fil-Malti, fil-Lingwa Ingliża u fil-
Matematika, sakemm li jekk il-kandidati jgħaddu fil-Livell Avvanzat jew Intermedju 
tal-Matrikola fil-Malti, u/jew fil-Lingwa Ingliża, u/jew fil-Matematika, huma ma 
jkunux meħtieġa li jgħaddu  minn  dawn  is-suġġetti  fl-Eżami  għaċ-Ċertifikat  tal-
Edukazzjoni Sekondarja.”

